
Бутун дунё бўйича жадаллашиб бораётган замонавий агросаноатнинг иқтисодий 

ва экологик муаммоларини ҳал этиш ва ишлаб чиқариш рентабеллигини таъминлаш 

учун ресурсларни тежаш йўналишида қўлланиладиган техника ва технологияларни 

сезиларли даражада ўзгартиришни талаб қилади. Бунинг учун аграр соҳада ишлаб 

чиқаришни ошириш учун тупроққа ишлов бериш технологиялари ва техник 

воситаларини таҳлил қилиш орқали уларни такомиллаштириш лозим.   

Тупроққа механик ишлов бериш усули – бу ишлов бериладиган тупроқ 

қатламининг профили (таркиби), тури ҳамда антропологик фарқланишини вертикал 

йўналишда ўзгариши, ишлов бериш қурилмалари ва машиналарнинг ишчи 

органларини таъсир қилиш хусусияти ва даражасидир. 

Тупроққа ишлов беришнинг ағдариб ҳайдаш, ағдармасдан ҳайдаш, роторли ва 

комбинациялашган усуллари мавжуд. 

Қабул қилинган ишлов бериш – бу маълум бир чуқурликда бир ёки бир нечта 

технологик операцияларни бажариш учун турли хил ишлов бериш қурилмалари ва 

машиналари томонидан у ёки бу усулда тупроққа бир марталик таъсир қилишдир. 

Тупроққа ишлов бериш чуқурлигига қараб 4 гуруҳга ажратилади: юзаки, оддий (ўрта), 

чуқур ва ўта чуқур ишлов бериш. 

Юзаки ишлов бериш техникаси – бу ерга ишлов бериш асбоблари ва 

машиналарининг тупроқ юзасидан 15 см гача бўлган чуқурликка механик 

таъсиридир.  

Тупроққа ўз вақтида ва сифатли ишлов бериш юқори ҳосилдорликни 

таъминлашнинг энг муҳим шарти ҳисобланади. Тупроққа ишлов бериш усуллари ва 

воситаларини танлаш жараёнида унинг ўтмишдоши, тупроқнинг донадорлик таркиби, 

бегона ўтлар даражаси ҳамда ўсимлик қолдиқлари тури, об-ҳаво шароитлари ва 

бошқаларни ҳисобга олган ҳолда амалга оширилади. Асосий ишлов бериш тизимида 

энг кенг тарқалган усул бу кузги шудгордир. Бироқ, шудгорлаш ғалла экинларини 

етиштириш учун қишлоқ хўжалиги технологиялари ичида энг қиммат ва энергия талаб 

қиладиган усул ҳисобланади. Бунинг учун катта ҳажмдаги асбоб-ускуналар, ёнилғи 

мойлаш материаллари, меҳнат ресурслари ва вақт талаб этилади. Шу муносабат 

билан экинларни етиштиришнинг агротехнологиясида энергия ва меҳнат сарфини 

камайтиришга қаратилган ресурстежамкор ерга ишлов бериш технологиялар (нол, 

текис кесиш, юзаки, майда) кенг тарқалмоқда. Шу билан бирга, тупроққа ишлов 

бериш интенсивлигининг пасайиши, тупроқда турли хил қўшилмалар, бегона ўтлар 

кўпайишига олиб келади. Далаларда қолиб кетган бегона ўтларни тозалаш учун 

қўшимча харажатлар талаб қилади, бу эса ёнилғи ва маблағ харажатларининг 

ошишига олиб келади ҳамда маҳсулот таннархини оширади.  

Ротацион ишлов бериш – бу тупроқ, ўсимлик қолдиқлари ва  ўғитларни бир ҳил 

тупроқ қатлами ҳосил қилган ҳолда фаол ишлов бериш, яхшилаб аралаштириш 

орқали унумдор қатлам таркиби, унумдорлиги бўйича фарқланишини бартараф этиш 

учун ишлов бериш қурилмалари ва машиналарининг айланадиган ишчи органларини 

тупроққа таъсиридир. Ротацион ишлов бериш 4 хил усулда амалга оширилади. Ишлов 

беришнинг у ёки бу усулидан фойдаланиш вазифаси, иқлим шароити, тупроқ тури, 

етилиш даражаси, етиштириладиган экинларнинг талаблари ва шу кабиларга боғлиқ 

бўлади. 

Комбинациялашган агрегатда ишлов бериш – бу ерга ишлов беришни бир неча 

технологик операциялари (майдалаш, юмшатиш, текислаш, зичлаш)ни 

уйғунлаштиришга ёрдам берадиган техникаларда  мажмуидир. У (ЧКУ-4А), олтита 

(МВ-6,5, ЧК-4-6) ва сакизта (ВП-8А), АБН-8,5, РВН-3/8,5) тупроққа ишлов бериш 

агрегатлари томонидан амалга оширилади.  

Тупроққа ишлов беришда қамров кенглигини янада ошиши ушбу 

машиналарнинг конструкциясини мураккаблаштиради, манёврчанлик қобилиятини 

ёмонлаштиради, шунингдек уларнинг ишчи органлари томонидан ишлов берилган 

дала юзаси рельефини ёмонлаштиради.  

Фсимлик қолдиқларини кесиш ва ўғитларни аралаштириш учун фрезанинг 

айланадиган ишчи органлари (фрезалаш – тупроқни яхшилаб юмшатиш, бўшатиш, 

аралаштириш) орқали амалга оширилади.  

Машина-трактор агрегати тезлигини ошириш ҳам керакли натижаларга олиб 

келмайди, чунки бурилиш вақтида ва техник хизмат кўрсатишда бўш туришга 

кетадиган вақт кўпайиши ҳисобига сменадан фойдаланиш коэффициенти камаяди. 

Ерларни экишга тайёрлашда ишлатилаётган агрегатларнинг кўзга кўриниб турган 

асосий камчилиги ҳайдов тракторларининг қувватидан тўла  фойдаланмасликдир. 

Тупроқни экишга тайёрланишнинг бир неча ўтишлар билан бажарилиши, нафақат 

меҳнат сарфини орттиради, балки бошқа зарарли оқибатларни ҳам келтириб 

чиқаради – тупроқнинг зичлашуви ва струтурасининг бузилиши. 

Тупроқнинг белгиланган зичлигида экинлар мўл ҳосил беради. Тупроқнинг 

зичлиги унинг структурасини белгилайди. Тадиқиқотларда аниқланишича, нам 

тупроқнинг структураси босим 0,06-0,1 MPa, қуруқ тупроқда эса 0,2-0,3 MPa бўлганда 

бузилади. 

Тракторларнинг юриш қисми билан зичланишида тупроқнинг чангга айланиши 

юз беради. Бир қатор тадқиқотларда *8; 9+ кўрсатилишича етакчи ғилдиракларнинг 

шатаксирашида (сирпанишида) агротехника нуқтаи-назаридан мақбул бўлмаган 

тупроқ зарраларининг (0,5 ммдан кичик) миқдори ортади, бу эса тупроқ эрозиясини 

келтириб чиқаради.  

Тупроқ зичлашувидан ташқари тупроқ таркибидаги азотни ҳавога чиқиб кетиши 

юз беради. АҚШ да ўтказилган тажрибаларда pH 4,6; 5,5 ва 6,6 бўлганда тупроқдаги 

азот тааллуқли равишда 11, 38 ва 78 % атмосферага кўтарилиб кетган. Намлик ортиши 

билан бу жараён кучайиб борган. Ишлов берилмаган тупроқнинг намлиги 28-36 % 

бўлганда ерга солинган азотнинг 70 % ҳавога учган. Тупроқни юмшатиш бу жараённи 

19, 16, 3 ва 0,3 % гача камайтирган. 

Шундай қилиб, тупроқ зичлашувини, чангга айланишини, тупроқдан азотни 

атмосферага чиқиб кетишини олдини оладиган кўплаб тадқиқотлар ва тадбирлар 

тупроққа минимал ишлов беришни ўз ичига олади. 

Шуни кўзда тутиш керакки, тупроққа ишлов беришни минималлаштириш 

қишлоқ хўжалик экинлари етиштиришни янада юқорироқ даражада 

жадаллаштиришни талаб қилади. Бу масалани ҳал қилишда асасий вазифа тупроқ 

зичлиги ва структурасини оптималлаштиришни кўзда тутувчи ишлов бериш,  тупроқ 

зичлиги 1,3 g/sm3 дан ортиқ бўлгандагина зарур бўлади. Акс ҳолда тупроқни доимий 

юмшатиб туриш тўғрисидаги анъанавий тасаввурлар сезиларли даражада 

бўрттирилган. 

Аксарият мутахассислар келажакда тупроққа ишлов беришни 

минималлаштириш ҳудудий тавсифга эга деб ҳисоблашади. Механик ишлов беришни 

камайтириш эса экин майдонларини ифлосланишини ва тупроқда азот 

етишмаслигини келтириб чиқаради, бу қонуният намлик ортишига боғлиқ ҳолда 

кучайиб боради. Шу сабабли ишлов беришлар сонини қисқартиришда ёқилғи-

мойлаш материаллари кўринишидаги энергия сарфини камайтиришни бегона ўтларга 

қарши курашадиган гербицидлар орқали тўлдиришга тўғри келади. Намлик ортиши 

билан фунгицидлар сарфи ҳам кўпаяди, азот етишмаслигини қўшимча минерал ўғит 

бериш билан қопланади. Бундан келиб чиқадики, энергиятежамкор минимал ишлов 

бериш самарасини ёқилғи-мойлаш материалларини тежаш билан эмас, балки 

энергия сарфи ўрнини қоплайдиган пестицид ва минерал ўғитлардан 

фойдаланилгандаги ёқилғи-мойлаш материаллари сарфининг фарқи билан баҳолаш 

керак. Бу фарқ тупроқ шароити қуруқ бўлганда энергия тежаш ёқилғи-мойлаш 

материаллари ҳисобига олинади, аммо намлик ортиши билан бу кўрсаткич камайиб 

боради ва манфий ишорага алмашиб қолиши ҳам мумкин. 

Қишлоқ хўжалик маҳсулотлари етиштиришда меҳнат сарфини камайтиришнинг 

самарали усулларидан бири машина-трактор агрегатининг бир ўтишида технологик 

операцияларни барчасини бир вақтнинг ўзида бажаришдир. Қишлоқ хўжалик 

экинларини парваришлашда операцияларни бир вақтнинг ўзида бажариш учун 

прогрессив технологик жараёнларни амалга ошириш воситаларини яратиш халқ 

хўжалиги аҳамиятига эга бўлган муаммо ҳисобланади. Бир неча операцияларни бир 

йўлакай бажариш нафақат имконият эканлиги, балки агротехник нуқтаи-назардан 

тури ва вақти яқин бўлган операцияларни бирлаштириш мақсадга мувофиқ эканлиги 

ўтказилган тадқиқотлар билан тасдиқланган. Бундай бирлаштиришда операциялар 

орасидаги узилишлар жуда қисқаради, тупроқ намлигининг йўқолиши камаяди, 

тупроқни майдаланиши ортади ва бошқалар. Муҳим агротехник тадбирларни мақбул 

муддатларда қўллаш имконияти туғилади. Машина-трактор агрегатларнинг ўтишлари 

сонини камайишида тупроқ кам зичланади, ёғин-сочин ва суғориш сувлари тупроққа 

чуқурроқ киради, тупроқ эрозияси яхшиланади. Буларнинг барчаси тупроқнинг 

ҳосилдорлигини сақлашга ва эрозияни камайишига хизмат қилади.  

Шу муносабат билан сўнгги йилларда илмий изланишлар ва конструктив 

ишланмалар агрегатнинг бир ўтишда бир нечта жараёнларни бажарадиган 

комбинациялашган машиналарни яратишга қаратилмоқда. 

 Келажакда бундай машиналар республикамиз қишлоқ хўжалиги маҳсулотлари 

етиштиришнинг бирмунча юқори даражасини таъминловчи экологик тоза 

деҳқончилик тизимини яратиш учун асос бўлиши мумкин. 

Бу борада хорижда олиб борилаётган ишлар эътиборга лойиқ, чунки у ерда 

турли экинларни етиштиришда, экиш олдидан ишлов беришда комбинациялашган 

тупроққа ишлов бериш машиналари кенг қўлланилмоқда. 

Дунё тажрибаси шуни кўрсатадики, комбинациялашган машиналарнинг барча 

конструкциялари битта умумий хусусиятга эга – яъни пассив ишчи органларни пассив 

ёки фаол ҳаракатдаги ишчи органлар билан комбинациялашган ҳолда 

ишлатилишидир. Бундай ҳолатда фаол ҳаракатдаги ишчи орган тупроқ билан 

контактлашиб мажбурий айланиши ёки ҳаракатлантириш манбасига эга бўлиши 

мумкин. Бунда тупроқ турли хил конструкциядаги ишчи органлар билан ишлов 

берилади.  

Пахта етиштириш ҳудудларида, баъзиларини ҳисобга олмаганда, экиш олдидан 

тупроққа ишлов беришга мўлжалланган комбинациялашган машиналарни яратиш 

бўйича олиб борилган ишлар ижобий натижа бермади. Ишлаб чиқилган 

комбинациялашган машиналарнинг асосий камчиликлари шундаки, уларнинг 

конструкцияларида Европа давлатларидан олиб келинган ишчи органларнинг 

параметрлари ҳар доим ҳам пахта етиштирадиган ҳудуднинг тупроқ-иқлим 

шароитини ўзига хос талабларига мос келавермаслигидадир. 

Ушбу ишчи органлар фақат тупроқ етилганида, яъни 16...18% намликда 

юмшатишнинг нисбатан қониқарли сифатини таминлайди. Бу эса Фрта Осиёнинг 

иссиқ иқлимида намлик камроқ бўлган тупроқларга ишлов беришда катта кесаклар 

ҳосил бўлишига олиб келади. Бундай ишловдан кейин экилган чигитнинг униб 

чиқиши ва ғўза ниҳолларини ривожланиши учун зарур бўлган намлик тезда 

кўтарилиб кетади, бундан ташқари бу шароитда чигитларни бир текис жойлашишини 

таъминлаш ва тўлақонли кўчатлар олиш имкони бўлмай қолади. Тупроқнинг устки 

қатламида йирик тупроқ бўлаклари ва кесакларнинг бўлиши кейинги агротехник 

тадбирларга, масалан, экиш, қатор ораларига ишлов бериш, суғориш, пушта очиш ва 

бошқаларга ҳам салбий таъсир кўрсатади. 

Бундан ташқари, пахта далаларига ишлов берувчи машиналарнинг 

комплексларидан аксарият ҳолларда бир марта фойдаланилади ва уларда 

қўлланиладиган ишчи органлар юқори эгнергия сарфига эга, тупроқнинг пастки 

қатламларидаги намликни юзага чиқариб юборади. Ушбу агрегатлар тузилмавий 

жиҳатдан хилма-хил бўлиб, бу эса машиналар паркининг самарадорлигини сақлаш 

учун фемер хўжаликларидан кўп сондаги жиҳозларни омборларда сақлашни талаб 

этади.   

Умуман олган буларнинг барчаси республикада экишдан олдин ишлов бериш 

машиналарини ишлаб чиқарувчилари олдига максимал даражада унификацияланган 

тупроққа ишлов берувчи ишчи органларнинг янги, тупроқ намлигини сақловчи, 

энергия ва ресурсларни тежовчи усулларни топиш, улар асосида тупроққа ишлов 

бериш учун комбинациялашган ишлов бериш машиналарини  яратиш вазифасини 

қўяди. 

Бу эса, ўз навбатида, республикада қўлланиладиган экишдан олдин ишлов 

бериш технологиясини такомиллаштиришдан келиб чиққан ҳолда, экишдан олдин 

ишлов бериш машиналари ва уларнинг ишчи органлари конструкцияларини ишлаб 

чиқариш тенденциясини ўрганишни тақазо этади. 

